
				এই পাতাটির মুদ্রণ সংশোধন করা প্রয়োজন। 
à8 R রামমোহন-গ্ৰস্থাবলী
মান্য সংগ্ৰহকারের ধূত নহে, সে স্বকপোলকল্পিত হয় ? ইহা বিজ্ঞ ব্যক্তিরা বিবেচনা করিবেন।
১২৬ পৃষ্ঠে ৯ পংক্তিতে লিখেন যে “নুতন ব্ৰাহ্ম্য বস্ত্র ও চৰ্ম্মপাদুকা। যাহা যবনদিগের ব্যবহাৰ্য্য ও যে সকল বস্ত্রকে যবনেরা ইজের ও কাবা প্ৰভৃতি কহিয়া থাকে ও যে চৰ্ম্মপাদুকার যাবনিক নাম মোজা সেই বস্ত্র পরিধানে ও সেই চৰ্ম্মপাদুকা বন্ধনে দণ্ডদ্বয়, দণ্ডচতুষ্টয় কাল বিলম্বেই বা কি শুভদৃষ্ট জন্মে তাহার শ্রবণের প্রয়াসে রহিলাম। উত্তর, বস্ত্ৰ বিষয়ে এরূপ ব্যঙ্গোক্তি র্তাহারা এক মতে করিতে পারেন, র্যাহারা স্বভাবাধীন নিন্দক, অথচ বাহাে কেবল ত্রিকচ্ছ সৰ্ব্বদা পরিধান ও উত্তরীয় গ্ৰহণ আর মৃগচৰ্ম্মাদির পাদুকা ধারণ করেন, কিন্তু যে ব্যক্তি এক পেচা পাগ অথবা গোটা দেয়া টোপী ও আজানুলম্বিত আস্তানের কাবা ও রঙ্গ মিশ্রিত গোটা দেয়া চাদর যাহা নীচ যবনের ব্যবহার করিয়া থাকে তাহা পরিধান করেন, যদি তিনি সাদা কাবা কি সাদা বস্ত্ৰ যাহা বিশিষ্ট যবনেরা ও বিশিষ্ট পাশ্চাত্য হিন্দুরা পরিধান করেন তাহা অন্যে ব্যবহার করে ইহা কহিয়া তাহাদিগ্যে ব্যঙ্গ করেন। তবে এরূপ ধৰ্ম্মসংহারকের প্রতি কি শব্দ উল্লেখ করা যায়।
১২৭ পৃষ্ঠে অনেক অযোগ্য ভাষা যাহা অতি নীচ হইতেও হঠাৎ সম্ভব হয় না। তাহা কহিয়া পরে ১৩ পংক্তিতে লিখেন যে “ব্ৰহ্মজ্ঞানীরা বাহে কোন বেশের কিম্বা আলাপের কিম্বা ব্যবহারের দ্বারা যাহাতে আপনাকে শুদ্ধসত্ত্ব ও সিদ্ধ পুরুষ জানিতে পারে তাহা করিবেন না। কিন্তু তন্ত্রশাস্ত্রোক্ত মদ্য মাংস ভোজনাদি গহিত কৰ্ম্মই করিবেন যাহাতে অনেকে অশ্রদ্ধা করে” । উত্তর, পুৰ্ব্বোত্তরলিখিত বচন, যাহা বিশ্বগুরু আচাৰ্য্যদের ধৃত হয়, তদনুসারে তন্ত্রশাস্ত্ৰপ্ৰমাণে জ্ঞানাবলম্বীদের মধ্যে অনেকে আহারাদি লোকযাত্রার নির্বাহ করেন, ইহার নিন্দকের প্রতি যাহা বক্তব্য পরমারাধ্য মহাদেবই কহিয়াছেন। অতএব আমরা অধিক কি লিখিব ( যে দ্রুহন্তি খলাঃ পাপাঃ পরব্রহ্মোপদেশিন: । স্বদ্রোহং তে প্ৰকুর্বন্তি নাতিরিক্ত যতঃ স্বতঃ ) ৷ যে খল পাপীরা পরব্রহ্মোপাসকের অনিষ্ট করে সে আপনারই অনিষ্ট করে যেহেতু তাহারা আত্মা হইতে ভিন্ন নহেন। এই তন্ত্রশাস্ত্ৰপ্ৰমাণে ভগবান কৃষ্ণ ও অর্জন ও শুক্রাচাৰ্য্য ও ভগবান বশিষ্ঠ প্ৰভৃতি সাধু ব্যক্তিরা পান ভোজনাদি করিয়াছেন এ ধৰ্ম্মসংহারককে বুঝি তাহা অবগত হইয়া না থাকিবেক । মিতাক্ষরাধুত ব্যাসবচন। (উভৌ মধবাসবক্ষীণেী উভৌ চন্দনচচ্চিতেী। একপৰ্য্যঙ্করথিনেী দৃষ্টী মে কেশবাজুনেী । ) আমি কৃষ্ণাৰ্জ্জুনকে এক রথে স্থিত চন্দনলিপ্তগাত্র भांक्षौक भछ°igन भद्ध 6नर्थिव्लांभ ।

